
2017-ᒥᑦ ᕼᐆᑉ ᐸᐃᒥ ᐊᕙᑎᓕᕆᓂᒃᑯᑦ ᖃᐅᔨᓴᖅᐸᓪᓕᐊᓂᕐᒥᒃ 

ᐱᓕᕆᓂᕐᒧᑦ ᐊᕐᕌᒍᓯᐅᑎ ᐅᓂᒃᑳᖅ ᓇᐃᑦᑐᖅ  

 

TMAC ᐊᑐᒃᑲᓐᓂᕈᓐᓇᖅᑐᓕᕆᔨᒃᑯᑦ ᐱᐊᓂᒃᒪᑕ ᖃᐅᔨᓴᕈᑎᒋᔭᖏᓐᓂᒃ ᐅᕘᓇ 2017 ᓄᓇᕗᒥᑦ ᖃᐅᔨᓴᕐᕕᒃᒧᑦ 

(NRI) ᖃᐅᔨᓴᕐᓂᕐᒥᑦ ᓚᐃᓴᓐᓯ (04 005 17R-M). ᓇᐃᑦᑐᑦ ᖃᐅᔨᓴᕐᓂᕐᒧᑦ ᐅᓂᒃᑳᖅ 2017-ᒥ ᐊᑖᓃᑦᑐᑦ ᐊᒻᒪ 

ᐅᑯᓂᖓ ᐃᓗᓕᖃᖅᖢᑎᒃ   

 ᐃᒪᐅᑉ ᐃᖏᕐᕋᔾᔪᓯᕆᕙᒃᑕᖓᓂ ᖃᓄᐃᑉᐸᓪᓕᐊᕙᖕᓂᖓᓂᓪᓗ  

 ᐃᒪᓕᕆᓂᕐᒥᒃ  

 ᐃᖃᓗᐃᑦ ᐊᒻᒪ ᐃᖃᓗᐃᑦ ᐃᓂᒋᕙᒃᑕᖏ 

 ᓂᕐᔪᑏᑦ 

 ᓈᒻᒪᙱᓕᐅᕈᑎᑦ ᓯᕌᕈᑎᐅᔭᑦᑐᑦ  

TMAC ᐊᑐᒃᑲᓐᓂᕈᓐᓇᖅᑐᓕᕆᔨᒃᑯᑦ ᐱᓇᓱᓕᕐᒪᑕ ᓄᑖᙳᕆᐊᕈᑎᒃᓴᒥᑦ ᓄᓇᕗᒥᑦ ᖃᐅᔨᓴᕐᕕᒃᒧᑦ ᖃᐅᔨᓴᕐᓂᕐᒧᑦ 

ᓚᐃᓴᓐᓯᒥ (04 005 17R-M) 2018-ᒧᑦ ᐊᒻᒪ ᑲᔪᓯᓪᓗᑎᒃ ᖃᐅᔨᓴᕐᓂᕐᒥᑦ ᓇᓗᓇᐃᕐᑕᐅᓯᒪᔪᓂᒃ ᐊᑖᒍᑦ.  

ᐃᒪᐅᑉ ᐃᖏᕐᕋᔾᔪᓯᕆᕙᒃᑕᖓᓂ ᖃᓄᐃᑉᐸᓪᓕᐊᕙᖕᓂᖓᓂᓪᓗ 

ᐃᒪᐅᑉ ᐃᖏᕐᕋᔾᔪᓯᕆᕙᒃᑕᖓᓂ ᖃᓄᐃᑉᐸᓕᐊᕙᖕᓂᖓᓂᒡᓗ ᑎᑎᕋᖅᑕᐅᕙᓪᓕᐊᔪᑦ ᑲᑎᕐᓱᖅᑕᐅᓚᐅᕐᑐᑦ 

ᐃᓚᒋᔭᐅᓪᓗᑎᒃ 2017-ᒥ ᑐᐊᕆᔅ ᓄᐊᑦ ᐃᒪᐅᑉ ᐃᖏᕐᕋᔾᔪᓯᕆᔭᒃᑕᖓᓂ ᖃᓄᐃᑉᐸᓕᐊᕙᖕᓂᖓᓂᓪᓗ 

ᖃᐅᔨᓴᖅᐸᓪᓕᐊᓂᕐᒥ ᐱᓕᕆᐊᖃᕐᓂᕐᒥᒃ ᐊᒻᒪᓗ ᐱᒋᐊᕈᑎᑎᓂ ᑲᑎᕐᓱᖅᑕᐅᕙᓪᓕᐊᔪᓂᒃ ᒪᑐᕆᑦ ᒥᒃᓵᓂᑦ. 

ᖃᕋᓴᐅᔭᒃᑯᑦ ᐋᕿᒃᓱᐃᓚᐅᕐᑐᑦ ᐃᒪᐅᑉ ᐃᖏᕐᕋᓂᕆᕙᒃᑕᖓᓄᑦ ᐊᒻᒪ ᑕᓰᑦ ᐃᑎᓂᖏᓐᓄᑦ ᖃᐅᔨᓴᕈᑎᒃᓴᓂᒃ ᐊᒻᒪ 

ᖃᐅᔨᓴᖅᑕᐅᕙᓪᓕᐊᓪᓗᑎᒃ 2017-ᒥᑦ ᓯᑯᑕᖃᕈᓐᓃᖅᑎᓪᓗᒍ. ᐅᐸᖃᑦᑕᖅᑐᑦ ᖃᐅᔨᓴᕆᐊᖅᑐᖅᖢᑎᒃ ᐃᒪᐅᑉ 

ᖁᑦᑎᖕᓂᖏᓐᓂ ᖃᐅᔨᓴᖅᖢᑎᒃ ᐊᒻᒪ ᑰᒐᓚᐃᑦ ᑯᕕᓂᕆᕙᓪᓕᐊᔭᖏᓐᓂᒃ. ᐅᓇ ᓱᓕ ᐱᓕᕆᐊᖑᔪᒪᔪᖅ 2018-ᒥᑦ.  

ᐃᒪᓕᕆᓂᕐᒥᒃ 

ᐃᒪᓕᕆᓂᕐᒥᒃ ᖃᐅᔨᓴᕐᓂᖅ ᐃᓚᖃᓚᐅᕐᑐᖅ ᖃᐅᔨᓴᖅᐸᓪᓕᐊᓂᕐᒥᒃ ᐋᕿᒃᑕᐅᓯᒪᔪᒥᑦ ᐃᒪᓕᕆᓂᕐᒧᑦ 

ᖃᐅᔨᓴᖅᐸᓪᓕᕐᓂᕐᒧᑦ ᐱᓕᕆᐊᒥᑦ (AEMP) ᐅᕙᓂ ᑐᐊᕆᔅ ᑕᓯᕐᒥᒃ ᐊᒻᒪ ᓇᓗᓇᐃᒃᑯᑎᒋᔭᐅᔪᒥᑦ ᐃᓂᒥᑦ, ᐊᒻᒪᓗ 

ᐱᒋᐊᕈᑎᓂᒃ ᑎᑎᕋᐅᓯᖃᖅᐸᓪᓕᐊᓂᕐᒥᑦ ᐊᒥᓱᓂᒃ ᑕᓯᕐᓂᑦ ᒫᓂ ᒪᑐᕆᑦ-ᐹᔅᑕᓐ ᒥᒃᓵᓂᑦ. ᐱᓕᕆᓂᐅᔪᑦ ᐃᓚᖃᖅᑐᑦ 

ᐃᒪᐅᑉ ᐃᑎᓂᖓᓂᒃ, ᓯᑰ ᐃᔾᔪᓂᖏᓐᓂᒃ, ᐃᒪᐅᑉ ᐱᐅᑎᒋᓂᖏᓐᓂᒃ ᐊᒻᒪ ᐃᓚᒍᑎᐅᓯᒪᔪᓂᒃ, ᐃᒃᑲᓐᓂᖏᓐᓃᑦᑐᑦ 

ᖃᓄᐃᑦᑑᓂᖏᓐᓂᒃ, ᓱᕈᕈᔪᐃᑦ ᖃᓄᖅ ᐱᑕᖃᐅᕐᓂᖏᓐᓂᒃ, ᐊᒻᒪ ᐆᒪᔪᐃᑦ ᒥᑭᒃᑐᑯᓗᐃᑦ.  

ᐃᒪᕐᒥᐅᑕᓕᕆᓂᕐᒥᒃ ᐱᓕᕆᓂᖅ ᐃᓚᖃᖅᑐᖅ ᖃᐅᔨᓴᖅᑕᐅᔪᒃᓴᓂᒃ ᑲᑎᕐᓱᐃᓂᕐᒥᒃ ᔪᓚᐃᒥᑦ, ᐋᒐᓯᒥ ᐊᒻᒪ 

ᓯᑎᐱᕆᒥᑦ. ᑲᑎᕐᓱᐃᓂᖅ ᖃᐅᔨᓴᖅᑕᐅᔪᒃᓴᓂᒃ ᑐᕌᒐᖃᕐᓂᕐᓴᐅᓚᐅᕐᑐᑦ ᐅᔭᕋᒃᓂᐊᕐᕕᒃᓴᐅᑉ ᑰᒡᕕᒋᖃᑦᑕᕋᔭᖅᑕᖏᓐᓂᒃ 

ᐅᕙᓂ ᐅᕌᐳᑦᔅ ᐸᐃᒥ ᐊᒻᒪ ᓇᓗᓇᐃᒃᑯᑎᒋᔭᐅᔪᓂ ᐃᓂᒥᒃ. ᖃᐅᔨᓴᖅᐸᓪᓕᐊᖅ ᐃᓚᖃᖅᑐᖅ ᐃᒪᕐᓂᒃ ᐊᒻᒪ 

ᑭᓱᕈᔪᖏᓐᓂᒃ ᖃᐅᔨᓴᕐᓂᖅ, ᖃᓄᐃᓕᖓᓂᖏᓐᓂᑦ ᐃᒪᐃᑦ ᐊᒻᒪ ᐆᒫᔪᓂᒃ ᑕᒫᓃᓲᓂᒃ.  



ᐃᖃᓗᐃᑦ ᐊᒻᒪ ᐃᖃᓗᐃᑦ ᐃᓂᒋᕙᒃᑕᖏ 

ᐃᖃᓗᓕᕆᓂᕐᒧᑦ ᖃᐅᔨᓴᕐᓂᐅᔪᑦ ᐃᓚᖃᓚᐅᕐᑐᑦ ᐃᒪᕐᒥᐅᑕᕐᓂ ᐱᓕᕆᓯᒋᐊᕐᓂᕐᒥᑦ ᐱᓕᕆᐊᒥᑦ, ᖃᐅᔨᓴᖅᑕᐅᔪᒃᓴᓂᑦ 

ᐃᖃᓗᓕᕆᓂᕐᒥ ᖃᐅᔨᓴᕐᓂᕐᒧᑦ, ᐊᒻᒪᓗ ᑲᑎᕐᓱᐃᕙᓪᓕᐊᓪᓗᑎᒃ ᑎᑎᕋᖅᑕᐅᓯᒪᓂᑯᓂᑦ ᐃᖃᓗᓕᕆᓂᕐᒧᑦ 

ᐱᓕᕆᐊᖑᓂᑯᓂᒃ. ᐃᒪᕐᒥᐅᑕᓕᕆᓂᕐᒧᑦ ᐱᓕᕆᕙᓪᓕᐊᓕᕐᓂᕐᒥ ᐱᓕᕆᐊᒃᓴᖅ ᐃᓚᖃᓚᐅᕐᑐᖅ ᐃᖃᓗᒃᓂᑦ 

ᖃᐅᔨᓴᕐᓂᕐᒥᑦ ᐋᒐᓯᒥ. ᖃᐅᔨᓴᖅᑕᐅᔪᐃ ᒫᙶᓚᐅᕐᑐᑦ ᐅᔭᕋᒃᓂᐊᕐᕕᒃᓴᐅᑉ ᑰᒡᕕᒋᒐᔭᖅᑕᖓᓄᑦ ᐅᕙᓂ ᐅᕌᐳᑦᔅ ᐸᐃᒥ 

ᐊᒻᒪ ᓇᓗᓇᐃᒃᑯᑎᒋᔭᐅᔪᒥ ᐃᓂᒃᓴᒥᑦ. ᖃᐅᔨᓴᖅᑕᐅᔪᒃᓴᓂ ᐱᓕᕆᐊᖃᖅᖢᑎᒃ ᐊᑐᓚᐅᕐᑐᑦ ᒪᑦᑎᑦᑕᐅᑎᓂᒃ, 

ᐆᒐᖅᓯᐅᕈᑎᓂᒃ ᐊᒻᒪ ᓂᐅᖃᐅᖅᑐᓄᑦ ᒥᑭᒋᐊᓂᒃ. ᖃᐅᔨᓴᒐᒃᓴᓕᕆᓂᖅ ᐊᒻᒪ ᑲᑎᕐᓱᐃᒍᑎᐅᓚᐅᕐᒥᔪᖅ ᐃᒪᕐᒥᐅᑕᕐᓂᒃ 

ᒥᑭᑦᑐᑯᓗᒃᓂᑦ ᐆᒪᔪᓂᒃ. 

ᐃᒪᕐᒥᐅᑕᓂ ᖃᐅᔨᓴᕐᓂᖃᓚᐅᕐᑐᑦ ᔫᓂ, ᔪᓚᐃ ᐊᒻᒪ ᐋᒐᓯᒥᑦ. ᖃᐅᔨᓴᕐᓂᖅ ᓄᓇᙳᐊᓕᐅᕈᑎᐅᓚᐅᕐᑐᑦ ᑰᒐᓛᒃᓂᒃ 

ᐊᒻᒪ ᑕᓯᕐᓂᒃ ᒫᓃᑦᑐᓂᒃ ᒪᑐᕆᑦ-ᐹᔅᑕᓐ ᒥᒃᓵᓂᑦ ᐊᒻᒪᓗ ᐃᖃᓗᐃᑦ ᐅᓄᕈᓘᔭᕐᑐᑦ ᐅᐸᒃᓯᒪᕙᒃᑕᖏᓐᓂᒃ.  

ᓂᕐᔪᑏᑦ  

2017-ᒥᑦ ᐆᒪᔪᓕᕆᓂᕐᒧᑦ ᖃᐅᔨᓴᖅᑐᓕᕆᓂᖅ ᐱᓕᕆᔾᔪᑎᖃᕈᑎᐅᓚᐅᕐᑐᖅ ᐊᔾᔨᓕᐅᕆᑲᑕᖕᓂᕐᒥᒃ ᐊᒻᒪ ᐱᒋᐊᕈᑎᒥᒃ 

ᖃᐅᔨᓴᑲᑕᒃᓂᕐᒥᑦ ᑎᑭᑉᐸᒃᑐᓂᒃ ᑎᖕᒥᐊᓂᒃ. ᐊᔾᔨᓕᐅᕈᑎᓂᒃ ᖃᐅᔨᓴᖃᑦᑕᕐᓂᖅ ᐊᒻᒪ ᐊᔾᔨᙳᐊᓂ 

ᐋᕿᒃᓱᐃᕙᓪᓕᐊᓂᖅ ᐱᐊᓂᒃᑕᐅᓚᐅᕐᑐᑦ ᐅᐱᕐᖔᒥᑦ ᐊᒻᒪ ᐅᑭᐊᒃᓵᒥᑦ. ᐊᔾᔨᓕᐅᕆᑲᑕᖕᓂᕐᒥ ᐱᓕᕆᓂᖅ 

ᐋᕿᒃᑕᐅᓯᒪᓚᐅᕐᓯᒪᔪᑦ ᐊᒃᖤᒃᓄᑦ ᐊᒻᒪ ᖃᕝᕕᒑᕐᔪᐃᑦ ᐅᓄᕐᓂᖏᓐᓂ ᖃᐅᔨᓴᕈᑎᐅᓪᓗᑎᒃ ᑕᒫᓂ ᐱᓕᕆᕝᕕᐅᔪᒥᑦ 

ᐊᒻᒪ ᐊᓯᐊᓂ ᐃᓂᖃᓕᕈᓐᓇᕆᐊᒃᓴᖏᓐᓂᒃ ᐊᒻᒪᓗ ᐊᔾᔨᓕᐅᕆᕙᒡᓗᑎᒃ ᐱᓕᕆᕝᕕᒃᒧᐊᖃᑦᑕᖅᑐᓂᒃ. ᐆᒪᔪᐃ 

ᑕᒪᐅᙵᖅᑐᑦ, ᖃᓄᐃᓕᐅᕈᑏᓪᓗ ᐊᒻᒪ ᑐᖁᔪᕕᓃᑦ ᐊᒻᒪ ᐅᓂᒃᑲᐅᓯᐅᖃᑦᑕᖅᑐᑦ ᐊᕐᕌᒎ ᐃᓗᐊᒍᑦ ᐃᖅᑲᓇᐃᔭᖅᑎᓂᒃ 

ᑕᕝᕙᓂ.  

ᖃᐅᔨᓴᕐᓂᐅᔪᑦ ᑎᖕᒥᐊᓂ ᑎᑭᖃᑦᑕᖅᑐᓂᒃ ᐱᓕᕆᐊᖃᓚᐅᕐᑐᑦ ᒪᐃᒥᑦ ᐊᒻᒪ ᓯᑎᐱᕆᒥ ᑲᑎᕐᓱᐃᓪᓗᑎᒃ ᑎᑎᕋᐅᓯᕐᓂ 

ᐱᒋᐊᕈᑎᒃᓴᓂᒃ ᒪᑐᒧᖓ ᒪᑐᕆᑦ-ᐹᔅᑕᓐ ᒥᒃᓵᓂᑦ.  

ᓈᒻᒪᙱᓕᐅᕈᑏᑦ ᓯᕌᕈᑎᐅᔭᑦᑐᑦ 

2017-ᒥᑦ ᓈᒻᒪᙱᓕᐅᕈᑏᑦ ᓯᕌᕈᑎᐅᔭᑦᑐᓄᑦ ᐱᓕᕆᓂᖅ ᐱᓕᕆᐊᖑᓚᐅᕐᑐᖅ ᑎᓴᒪᐅᓕᖓᓪᓗᓂ: ᓯᒪᒥ 

ᖃᐅᔨᓴᖅᐸᓪᓕᐊᓂᖅ, ᐊᓂᖅᑎᕆᕙᒃᑕᕗᑦ ᖃᓄᖅ ᐱᐅᑎᒋᓂᖓᓂᒃ, ᐳᔪᕈᔪᐃᑦ ᑲᑕᒐᖅᐸᓪᓕᐊᕙᒃᑐᑦ 

ᖃᐅᔨᓴᖅᑕᐅᓪᓗᑎᒃ ᐊᒻᒪᓗ ᐴᕐᓯᒪᔭᐅᔪᓂᒃ ᖃᐅᔨᓴᖅᐸᒃᖢᑎᒃ. 

ᓯᓚᒥ ᖃᐅᔨᓴᕐᓂᖅ ᐃᓚᖃᓚᐅᕐᑐᖅ ᓴᓇᓂᕐᒥᑦ ᑐᐊᕆᔅᒥᑦ ᐊᒻᒪ ᐹᔅᑕᓐᒥ ᓯᓚᓕᕆᕝᕕᒃᒥᑦ. ᑲᑎᑕᐅᕙᓪᓕᐊᔪᑦ ᑎᑎᖃᑦ 

ᖃᕋᓴᐅᔭᕐᒧᑦ ᐋᕿᒃᓱᖅᑕᐅᓚᐅᕐᑐᑦ ᐊᒻᒪ QAQC ᑲᑎᑕᐅᕙᓪᓕᐊᔪᓂ ᑎᑎᖃᓂ ᑕᒪᒃᑯᐊ 

ᐊᐅᓚᑕᐅᑦᑎᐊᕋᓗᐊᕆᐊᒃᓴᖏᓐᓂᑦ ᓯᓚᓕᕆᔾᔪᑎᐅᔪᑦ. ᐊᓂᖅᓵᖅᑐᐸᒃᑕᑦᑎᓐᓂᑦ ᖃᓄᐃᑦᑑᓂᖓᓂ ᖃᐅᔨᓴᕐᓂᖅ 

ᐃᓚᖃᓚᐅᕐᑐᖅ ᓴᓇᔭᖅᑐᕐᕕᒃᓴᓂᒃ, ᐱᔨᑦᑎᕋᐃᓂᕐᒥᒃ ᐊᒻᒪ ᐊᓯᖑᖅᑎᑦᑎᖃᑦᑕᕐᓂᕐᒥᑦ ᓴᓗᒪᔾᔪᑎᓂ 

ᖃᐅᔨᓴᕈᑎᖏᔭᐅᔪᓂᒃ ᓱᓪᓗᓕᒃᓂᑦ. 

ᐳᔪᕐᓂ ᖃᐅᔨᓴᕐᓂᖅ ᐱᓕᕆᐊᖑᓚᐅᕐᑐᖅ ᐊᐅᔭᒃᑯᑦ ᐊᑐᖅᖢᑎᒃ ᓱᓪᓗᓕᒃᓂ ᐴᒃᓴᓂᒃ ᐊᒻᒪ ᐅᑭᐅᒃᑯᑦ ᐊᐳᑎᓂ 

ᐴᖃᖅᐸᓪᓕᐊᔪᓂᒃ ᖃᐅᔨᓴᖅᑕᐅᔪᒃᓴᓂᒃ. ᓇᓃᓐᓂᖏᑦ ᖃᐅᔨᓴᖅᑕᐅᓚᐅᕐᑐᑦ ᐳᔪᕐᓄ ᒪᑯᑎᒎᓇᖅ 

ᓱᕋᒃᑎᕆᖃᑦᑕᕐᓂᒃᑯᑦ, ᐊᑭᐊᕐᑯᕐᓗᑯᓂᒃ ᓴᓇᕝᕕᒃᒥᑦ ᐊᒻᒪ ᐳᔪᕐᓂ ᐱᒋᐊᓕᕐᑎᓪᓗᒍ ᑲᑎᑕᐅᓯᒪᔪᓂᒃ. 

ᑲᑎᑎᔾᔪᑎᐅᔪᑦ ᓱᓪᓗᓖᑦ ᖃᐅᔨᓴᖅᑕᐅᓚᐅᕐᑐᑦ 2017-ᒥᑦ. ᖃᐅᔨᓴᕐᓂ ᐃᑭᑎᑦᑎᓂᕐᒥ ᖃᐅᔨᓴᕈᑎᐅᓚᐅᕐᑐᖅ ᐳᔪᖅ 

ᑭᓱᖃᕈᑎᖏᓐᓂᒃ ᖃᐅᔨᓴᖅᖢᑎᒃ. ᐊᓯᐊᓂ ᖃᐅᔨᓴᒃᑲᓐᓂᓛᖅᑐᑦ 2018-ᒥᑦ. 

 


